
Gustuko liburu eta idazleak

Liburuei buruz arituko gara sekuentzia honetan: zer idazle diren gure kuttunak, zer liburu ari garen
irakurtzen, bukatu gabe utzi ditugunak... Bideo bat aztertu ondoren, gure gustuak adieraziko ditugu
gai honen inguruan.

Ariketa hauek dituzu hemen:

- Bideoa gainetik ikusi eta identifikatu ezagun ditugun liburu eta idazleak.
- Bideoari buruzko ulermen-galderei erantzun.

- Gustuak adierazteko formei erreparatu eta esaldiak osatu.

- Talde txikitan komentatu gai honekin lotutako puntu batzuk.

1. Liburuak eta idazleak
/

Liburuei buruz arituko gara sekuentzia honetan. Komentatu ondokoarekin: euskadl

- Gustuko duzu irakurtzea? Zer irakurtzen duzu gustura?

- Zer liburu ari zara irakurtzen orain edo zein da irakurri duzun azkena? hitps://labur. eus/C8pr

Orain ikusi bideoa gainetik. Jose M. Apaolaza kazetariak komentatzen
dituen liburu eta idazleetatik, zein ezagutzen duzue?

2. Merezi du irakurtzea

Ikusi bideoa osorik eta erantzun idatziz galderei.

1. J. M. Apaolazak kontatzen du zer liburu ari den irakurtzen orain. Hiru aipatzen ditu: Espafia qued6 atras, Asedio

al euskera eta...

2. Zein dira Apaolazaren gustuko idazleak? Gay Talese, Eskandinaviako idazleak, Vazquez Montalvan,

3. Zer-nolako liburuak gustatzen zaizkio izugarri?
4- Apaolazak aitortzen du sufritu egin duela liburu batzuk irakurtzen. Utzi al du libururik bukatu gabe?

5- Semeari oparitutako liburuen artean bat klasikoa da. Gogoan dituzu bestearen idazlearen eta liburuaren izenak?

6- Liburu batez dio merezi duela irakurtzea. Zein?

7- Zergatik irakurtzen du Apaolazak? Aipatu arrazoiak. Ondo pasatzeagatik...

3. Gustuak adierazten

- Gustuak adierazteko espresioei begiratuko diegu orain. Segidan dituzu bideoan entzundako
esaldien antzekoak, zertxobait aldatuta. Osatu esaldi horiek aukeran dituzun hitzak erabiliz (nahi
baduzu, ikusi berriro bideoa edo begiratu transkripzioari).
Aukeran dituzun hitzak
gustura (egin zerbait/norbait)  gustukoa (izan zerbait)  merezi (izan)

gustatu (zerbait) astuna (egin zerbait) kuttunenetakoa (izan norbait)

1. Aldi berean liburu bat baino gehiago irakurtzea \

2. Liburu hori ez zitzaidan gustatu, zitzaidan.
3. Otto Pette liburua | ari naiz irakurtzen.

4. Anjel Lertxundi da nire idazle \

5. Vazquez Montalban 777777777777777777777777777777777777777777777777777777 nuen.

6. Ali'y Nino liburua oso ona da, | irakurtzea.

- Binaka jarrita, egin esaldi bana espresio horiekin. Jarri batzuetan oso edo asko graduatzaileak ere
(pentsatu noiz erabili daitekeen bat, eta noiz bestea). Hemen dituzu erabili beharreko formak:

1. gustatzen zait, gozatu nuen...
2. gustura irakurri dut...
3. gustuko(a) dut, ez dut gogoko...

4. nire liburu/idazle kuttunenetakoal/kuttunenal
gustukoena da...
5. astuna egin zitzaidan, kostatu zitzaidan....

- Vargas LLosaren azken liburua oso astuna egin zitzaidan.
- Ba niri Haruki Marukamiren azkena asko gustatu zitzaidan.

4. Gure gustukoak

Jarri talde txikitan eta, bideoko protagonistak bezala, komentatu puntu hauek:

1- Zer idazle duzue gustuko?
2- Aipatu liburu bat behin baino gehiagotan irakurri duzuena. Eta bukatu gabe utzitako libururik ba al duzue?

3- Zergatik irakurri liburuak?

Komentatu talde osoaren aurrean zuen taldean eztabaidatutakoa, zertan zatozten bat jakiteko.

ERANTZUNAK

2. Merezi du irakurtzea

1. Liburuak: Espafia quedo atras, Asedio al euskera eta Otto Pette

2. Zein dira Apaolazaren gustuko idazleak? Anjel Lertxundi eta Haruki Murakam

3. Zer-nolako liburuak gustatzen zaizkio izugarri? Nobela beltza

4- Apaolazak Utzi al du libururik bukatu gabe? Bai.

5- Gogoan dituzu bestearen idazlearen eta liburuaren izenak? Jasone Osoro, Eskularru beltzak
6- Liburu batez dio merezi duela irakurtzea. Zein? Ali y Nino

7- Zergatik irakurtzen du Apaolazak? ..., hizkuntza aberasteagatik, gauza berriak ikasteagatik...

3. Gustuak adierazten

1. Aldi berean liburu bat baino gehiago irakurtzea gustatzen zait.
2. Liburu hori ez zitzaidan gustatu, astuna egin zitzaidan.

3. Otto Pette liburua oso gustura ari naiz irakurtzen.

4. Anjel Lertxundi da nire idazle kuttunenetakoa.

5. Vazquez Montalban oso gustukoa nuen.

6. Ali y Nino liburua oso ona da, merezi du irakurtzea.

BIDEOAREN TRANSKRIPZIOA

J.M. APAOLAZA KAZETARIA
1. Esku artean dudan liburua

Momentu honetan 3 liburu ari naiz irakurtzen. Beti, aldi berean, liburu bat baino gehiago irakurtzea gustatzen
zait, bat astuna eginda ere.

Bueno, bat oso gustura irakurtzen ari naiz. 25 urte edo badira lehendabiziko aldiz argitaratu zena: Otto Pette.
Liburu hori irakurtzerakoan, beti oilo-ipurdia jartzen zait eta hori berritu nahirik nabil Anjel Lertxundirekin. Gero,
Cotarelo irakasleak Espafia quedo atras, liburu hori atera zuen, gehienbat aurreko urtean Katalunian izan zen
prozesu hori eta gero Espainiaren azpi ustel hori azaltzera emanik. Eta gero, ba Torrealdaik atera duen
Asedio al euskera, nahiz eta mingarria egiten zaigun eta sufritu egiten den irakurtzen, bueno ba aldi berean,
momentu honetan hiru, hiru horiekin ari naiz.

2. Nire egile kuttuna

Egile kuttunetako bat, egia esan, bat aukeratzea ezinezkoa egiten zait, baina Anjel Lertxundi oso gustura
irakurtzen dut, beti gertatu izan zait. Pako Aristik ere noiz zerbait aterako zain egoten naiz. Ifiigo Aranbarri
bera ere bai; Urola alde horretatik etorritako idazle onak badira. Eta gero kanpoan, Vazquez Montalvan oso
gustukoa nuen. Eta oraindik ere bere libururen batzuk berritzen ditut: Le maitre... Haruki Murakami korrikalari
sutsua 0so gustura irakurtzen dut. Eta Gay Talese bera ere bai. Eta Eskandinaviako edozein; eta nobela
beltza baldin bada, are eta gusturago.

3. Saiatu arren, bukatu ez dudan klasikoa

Izan dira, izan dira sufrimendu handia eragin didaten liburuak. Eta irakurri gabe utzitakoak? Bueno ba, esan
beharko banu, klasiko bat galdetzen badidazue, azkenean egoskorkeriaz besterik ez bada, irakurri izan dut
asko kostatu izan zaidan hori ere: sufritu izan dut. Onartu behar dut Ramon Saizarbitoriak atera dituen
azkenekoekin behintzat dezente sufritu dudala, eta bukatu gabekorik ere bada tartean.

4. Oparituta dudan azken liburua

Oparitutako azken... liburuak esango nuke. Semeari, 13 urte ditu; bueno, aurreko urtean La isla del Tesoro
euskaraz eta erdaraz oparitu nizkion, Stevenson-en klasiko hori, eta gero Eskularru beltzak, Jasone Osororen
liburua. Emazteari Ali y Nino oparitu nion, Kurban Said-en liburu klasiko bat, betiko bat, irakurtzea merezi du.
Zeinen zaila gertatzen zaien Ali musulmanari eta Nino katolikoari harreman hori egitea, Azerbaijan-en,
Armenian: azken batean, Europaren ekialdea, mendebaldea elkartzen diren une horretan.

5. Zergatik irakurtzen dut

Bueno, erraza litzateke esatea. Zergatik irakurri? Mundu honetako miseria askori ihes egiteagatik, ezta? Ez,
ikasteagatik ere bai, hizkuntza aberasteagatik: euskaraz, gaztelaniaz, ingelesez zerbait, baina bereziki
euskara hori aberasteagatik. Ondo pasatzeagatik, gauza berriak ikasteagatik: ikasteko gogo hori etengabe
eduki behar da, eta liburuak dira, niretzako behintzat makulurik inportanteena.

